
				এই পাতাটির মুদ্রণ সংশোধন করা প্রয়োজন। 
৫৮
আমেরিকার নিগ্রো নব্বই জন লােক মারা গেছে। সবই পথচারী এবং পায়ে হাঁটা লােক। হাওয়া খেতে তারা ঘরের বাইরে আসেনি, এসেছিল রুটির অন্বেষণে। এই লােকগুলি যদি রুটির অন্বেষণে বের না হত, তােমার মত উত্তম শয্যায় শুয়ে থাকতে পারত তবে তারা মরত কি? বল লেনা, জবাব দাও?
তুমি যখনই আস তখনই এমন কিছু বল যা শুনলে ঈশ্বর বিশ্বাসীদের মন ভেঙ্গে যায়। আজ কিন্তু তােমার কথার প্রতিবাদ করব না, সমবেদনা জানাব। আমার মত নরনারীই মরেছে বেশি। রােগগ্রস্থ হয়েছে অভাবের তাড়নায়, ক্ষয়রােগ হয়েছে অস্বাস্থ্যকর ঘরে থেকে, আরও কত অভাব সেকথা চিন্তার বাইরে। তােমাকে ভাবার কারণ আছে। তুমি বােধ হয় শুনেছ, জনের মেয়েকে হত্যা করার জন্য উইলীকে বলা হয়েছিল?
এসব ত ভাল করেই জানি। উইলী সবই বলেছে, এখন ভেবে দেখ টাকার জন্য মানুষ কি না করতে পারে? টাকাই অনর্থের মূল অথচ টাকা না হলে কারাে চলে না, সেজন্য টাকার উপর কট্রোলের দরকার। তুমি ত এক কথায় বলে দাও ভাগ্য আর ঈশ্বরের কথা, কিন্তু লেনা তুমি কি এখনও বুঝতে পারনি, টাকার ঈশ্বর ওয়াল স্ট্রীট, যদি না বুঝে থাক তবে মর, তােমার টাকাগুলি আমি আত্মসাৎ করতে চাই। | তুমি বড়ই বেয়াড়া লােক মিষ্টার নিকলাই, আমি বলছি উইলীর কথা তার তুমি বলছ ওয়াল স্ট্রিটের কথা ; এষে ধান ভানতে শিবের গীত, এসব ছাড়, তােমার কথার বাহাদুরী না অর্জন করলেও চলবে।
লােকে বলে অশিক্ষিত খ্রীলােক আর এক চক্ষু গাধা একই কথা। ওয়াল জীটের সংগে তােমার ভাগ্য জড়িত এ কথাটা

